3.2 IKASGAIA: Europar Batasuneko kontseilua

1. POSIZIO INSTITUZIONALA ETA IZAERA

POSIZIO INSTITUZIONALA
· “EB-eko Kontseilu” bezala izendatzen du bere burua 1993az geroztik (baina EBT-ak Kontseilu deitzen du)
· Kontseilua ezberdindu behar da Kontseilu Europarretik
· Eskumen politiko eta araugileak ditu: 
· Nagusiki legegintza-funtzioa eta aurrekontuak egitekoa, Europako Parlamentuarekin batera gauzatzen duena
· Politiken definizio eta koordinazio funtzioak (EBT 16.1 ART)
· Estatuen ordezkaritza printzipioa
IZAERA:
· Nazioarteko Konferentzia baten ezberdina da, nahiz eta bertan ordezkaturik daudenak Estatuak izan.Ez da Estatuekiko independentea, baina bere borondate propioa dauka, Estatuenaren ezberdina dena.

2. OSAERA
EBT-aren 16.2 art.
Artikulu honetatik ondoriozta daiteke:
· Estatu bakoitzaren Zuzenbidearen araberakoa izango da. Gobernu baten partaide zein diren zehaztuko duena barne ordenamenduak izango dira.
· Erregioetako ordezkariek parte hartu dezakete, baldin eta Estatuak baimena ematen badie
· Gobernuaren kide batek ezin badu agertu, beste pertsona batek ordezka dezake, baina botoa gobernuko kide batez ordezkaturik dagoen Estatu kideari delegatu behar zaio (Estatu bakoitzak beste Estatu bat ordezka dezake)
· Bere osaera pertsonala aldakorra da jorratzen diren gaien arabera. Posible izango litzateke ministro bat baino gehiagok parte hartzea Kontseiluaren formazio berean 
Kontseiluaren “formazioak” (osaerak, taldeak): 
· Gai Orokorrak (EBT-aren 16.6 art.): nagusiki, EB-aren antolaketa eta funtzionamenduari buruzko arazoez arduratzen da, materiaren arabera Kontseilu espezializatu bati ez dagozkion gaiei buruz, disziplina-arteko gaiei buruz…
· Atzerri Gaiak (EBT-aren 16.6 art.)
· Formazio nagusia
· Batasuneko ASPEko Goi-Ordezkaria du presidente gisa
· Finantza eta Ekonomia Gaiak
· Justizia eta Barne Gaiak
· Lana, Gizarte Politika, Osasuna eta Kontsumitzaileak
· Lehiakortasuna (Barne Merkatua, Industria, Ikerkuntza eta Espazioa)
· Garraioa, Telekomunikazioak eta Energia
· Nekazaritza eta Arrantza
· Ingurumena
· Hezkuntza, Gazteria, Kultura eta Kirola
· Kontseiluaren osaera aldakorrak homogeneizazio eta jarraikortasun falta dakar aurrera eramaten diren lanetan. Hau ekidin nahi da 
· Ordezkari Iraunkorren Komitearekin (COREPER) COREPER-ek:
· Kontseiluaren lanak prestatzen ditu
· Ez da erakunde bat, organo laguntzaile bat baizik
3. PRESIDENTZIA
· (EBT-aren 16.9 art.a)
“Kontseiluko formazioen presidentzia, Atzerri Gaiei dagokiena izan ezik, Estatu kideen Kontseiluko ordezkariek beteko dute, txandakatze sistema berdina jarraituz” eta KE-ak ezarritako baldintzak errespetatuz. 
· Beraz:
· Kanpo Gaien Kontseiluko presidentzia: Goi Ordezkaria (EBT-aren 18.3 art.)
· “Eurogrupo”a: bestelako presidentzia.
· Kontseiluaren beste osaera guztien presidentzia:
· Taldeko kideak txandakatu egingo dira sei hilabetez presidentzia egikaritzeko. 
· Seihileroko txandakatze-sistema organo laguntzaileari (COREPER) eta lan-talde ezberdinei ere aplikatzen zaie. (Kontseiluaren jardueretan nolabaiteko koordinazio eta jarraikortasuna bermatzen da)
· Kontseiluko presidentzia funtzio politikoa da: presidentzian dagoen Estatuari 
· lanen koordinazio eta zuzendaritza aurrera eramateko boterea,
· interes nazionalen bultzada eta kontziliaziorako boterea eta 
· ordezkaritza ahalmena ematen dio presidentziak.

· Presidentziaren funtzioak:
· Kontseiluaren lanen antolaketa, koordinazioa eta zuzendaritza:
· “Saioen egutegia” presidentzia baino 7 hilabete lehenago programatzen da. Presidentziak aukeratzen ditu landuko diren gaiak zein izango diren, beste Estatu kide eta Batzordearekin adostuta. 
· Urteko programak izaten dira, bi presidentzien artean eginak, Kontseilu Europarrak ezarritako ildo estrategikoen arabera. (interes nazionalek gutxiago baldintzatuak; Batasunaren erritmo legegilera hobeto egokitzen dira)
· “Deialdia eta eguneko gai zerrenda” Presidenteak egiten ditu (saioen egutegian programatua dagoena exekutatuz). 
· Presidenteak zuzentzen ditu “eztabaidak”
· “Bozketara jotzea” erabakitzea, Presidentziari aitortzen zaion botere konkretu garrantzitsu eta eraginkorrena da. 

· Sustatzaile, kontziliatzaile eta inpartziala:
· Ahal bezain akordio edo gehiengo kualifikatu zabalenak lortzea sustatu behar du.
· Kontziliazio lanak egin behar ditu.
· Presidentearen inpartzialtasuna: ez da bere Estatuaren delegazioaren buru izango (berdina gertatzen da COREPERen eta lan-taldeetan) eta ez du bere interes nazionalen defentsarako hitzik hartuko. 

· Ordezkaritza:
· Ofizialki ez du EB presiditzen ez ordezkatzen (soilik Kontseilua). 
· Presidentzia aukera bat da Estatu kideentzat bere irudia hobetzeko EB-aren baitan (garrantzitsua batez ere Estatu txikientzat)




4. ORDEZKARI IRAUNKORREN KOMITEA
· Kontseiluaren lanak prestatzeko eta honek bere gain uzten dituen eginkizunak aurrera eramateko ardura dauka (EBT-aren 16.7 art.a eta EBFT-aren 240.1 art.a). 
· Beharrezkoa den aurreko prestakuntza lana egiten du (aurretik egiten diren kontaktu sakon eta etengabeen bidez)
· Ez da erakunde bat, baizik eta Kontseiluaren organo laguntzaile bat.
· Estatu kide bakoitzaren Gobernuaren Ordezkaritza Iraunkorreko buruzagi eta atxikiek osatzen dute.

· Juridikoki COREPER bakarra dago. Baina antolakuntza arrazoiak medio, hau bitan banatzen da:
· COREPER I (ordezkari iraunkor atxikiak)
· COREPER II: (Ordezkaritza iraunkorreko buruak) 
· COREPER-ek 150 lan-talde inguru sortu ditu (iraunkorrak edo ad hoc): Erabakiaren eztabaida eta prestakuntza teknikoaz arduratzen dira.
· COREPER-en presidentzia: Kontseiluko presidentzia hartzen duen Estatu kideko enbaxadorearena izango da.

5. KONTSEILUAREN ESKUMENAK
· EBT-aren 16.1 art.: “Kontseiluak… 
· …legegintza eta aurrekontugintza beteko ditu Europako Parlamentuarekin batera. 
· Politikak zehazteko eta koordinazio-lana egiteko eginkizunak beteko ditu…”

· EP-arekin partekatzen dituen eskumenak: 
· Aurrekontuen onarpena	
· Lege-egintzen onarpena.

· Berariazko eskumenak dira:
· politiken definizioa
· koordinazioa 
5.1. KONTSEILUAREN LEGEGINTZA-FUNTZIOA

· Botere legegilea: (oreka instituzionalaren printzipioa). Kontseilua: legitimitate internazionala edo ordezkaritza lurraldetarreko legitimitatea duen legegilea da (PE-arekin partekatzen du). Batzordeak ekimen legegilearen monopolio ia erabatekoa du.
· Prozedura legegile arrunta: PE-arekin batera erabakitzen du (EBFT-aren 294 art.). Lisboako Tratatuan zabaldua izan dena.
· Prozedura legegile berezia: 
· Kasu gehienetan Kontseiluaren nagusitasuna EP-arekin alderatuz
· Kontseiluak hartzen dituen egintza legegileak, zenbait kasutan PE-aren aurretiazko kontsultaren ondoren (gehienetan) eta beste zenbaitetan PE-aren onarpenarekin. 
· Legitimitate demokratikoa aldatu egiten da.
· Prozedura legegile berezia Tratatuek ezartzen dutenean erabiliko da (oinarri juridikoa tratatuetan).
· Prozedura bereziaren ezaugarri orokorrak ezartzea ezinezkoa da; kasuz kasu ikusi beharko da Tratatuek aurreikusten dutena.
5.2. BOTERE EXEKUTIBOA
· Botere exekutiboa: EBFT-ak (291 art.) ezartzen du exekuzio lanak Estatu kideei dagozkiela, subsidiarioki Batzordeari, eta zenbait kasutan Kontseiluari.

5.3. POLITIKEN DEFINIZIO ETA KOORDINAZIO AHALMENAK
· EBT-aren 16.1 art. “Kontseiluak legegintza eta aurrekontugintza beteko ditu Europako Parlamentuarekin batera. Politikak zehazteko eta koordinazio-lana egiteko eginkizunak beteko ditu, Tratatuek ezarritako baldintzetan”.
· Politikak erabakitzeko botere zabalak ditu Kontseiluak. 
· Koordinaziorako eta ikuskapen atribuzioen adibideak:
· Estatu kideen politika ekonomikoen koordinazioa egiten du, “orientabide nagusiak” proposatuz. (EBFT-aren 120 art.a eta hurr.). 
· Ekonomia eta Diru Batasuneko Estatu kideen aurrekontuen gaineko koordinazio eta ikuskapena indartzea (EBFT 136 art.)
· Enpleguaren estrategia koordinatzea. (EBFT 145 eta 146 artk.)

5.4. KANPO HARREMANEN MATERIAN DITUEN BOTEREAK
· Oro har, nazioarteko hitzarmenen negoziazioen hasiera eta sinadura baimentzen ditu eta Batasunaren adostasuna ematen du. (EBFT-aren 218 art.)
· Kontseiluak Batasunaren ekintzek batasuna, koherentzia eta eraginkortasuna izan dezaten jagongo du. Funtsean, kanpo ekintzaren erantzukizuna berari dagokio.
· Bai kanpo harreman ekonomikoen materian.
· Baita ASPE eta DSPEen materian, non protagonista den Kontseilu Europarrarekin eta Goi-Ordezkariarekin batera.

6. BOZKA PROZEDURAK
6.1. GEHIENGO SINPLEA
· Osatzen duten kideen gehiengoa (Estatu bakoitza boto bat)

6.2. UNANIMITATEA (AHO BATEZ HARTZEN DIREN ERABAKIAK) 
· Bereziki garrantzitsuak diren erabakiak
· Estatu bakoitzak bere kabuz betoa ezartzeko gaitasuna dauka
· “Bildutako edo ordezkatutako kideen abstentzioek ez diote eragotziko Kontseiluari aho batezkoak behar duten akordioak hartzea” EBFT-aren 238.4 art. Abstentzio eraikitzailea da.

6.3. GEHIENGO KUALIFIKATUA
· Ohiko sistema da (EBT-aren 16.3 art.). (Tratatuek espresuki beste moduren bat ezartzen dutenean salbu).
· Oro har:
· Gutxienez Estatu kideen %55a eta
· Biztanleen %65a ordezkatzen duena
· Kontseiluak ez duenean Batzordearen proposamenean oinarrituz jarduten:
· Estatuen %72
· Biztanleriaren %65
